
NAFARROAKO HITZA

A
urkezpenak au-
kera eman die 
berriz elkartzeko, 
iazkoak oroitze-
ko eta etorkizu-
nerako dituzten 
a s m o e n  b e r r i 
elkarri emateko. 
Kontent dira de-
nak, jendaurrean 
erakutsi baitu-
te ia urtebetez 

egindako lanaren emaitza: Dan-
txarineako (Urdazubi) Tomase-
nea baserria zaharberritu dute, 
Baserriberri proiektuaren bidez. 
Interreg Poctefa mugaz gaindiko 
programaren babesa jaso du egi-
tasmoak, eta Euskal Herri osoko 
hainbat erakunde eta eragile aritu 
dira lanean.

2024ko irailean jarri zuten 
abian Baserriberri proiektua, 
Peio Martikorena fundazioak sus-
tatuta. Asmoa izan da bederatzi 
langabe zurgintza tradizionalean 
trebatzea. Hori lortzeko, Euskal 
Herri osoko hainbat erakunde in-
plikatu dira egitasmoan. Forma-
kuntza prestatzeko lanetan, hain 
zuzen, ondoko ikastetxe hauek 
parte hartu dute: Angeluko Les 
Compagnons (Lapurdi), Irungo 
Bidasoa lanbide heziketako zen-
troa (Gipuzkoa), Donostiako Easo 
Politeknikoa eta Iruñeko Doniba-

ne lanbide heziketako zentroa. 
«Irakasleen parte hartzea fun-
tsezkoa izan da. Erabat inplikatu 
dira proiektuan. Kontuan izan 
behar dugu zurgintza tradiziona-
la egun ez dela inongo zentrotan 
irakasten, eta ahalegin handia 
egin dute Baserriberri proiektua 
garatzeko», nabarmendu du egi-
tasmoaren koordinatzaile Amaia 
Rekartek.

Hura ere kontent da lortu du-
ten guztiarekin. 2024ko irailean 
hasitako lana iazko uztailean 
burutu zuten, eta emaitza bistan 
da: Tomasenea baserri zaharbe-
rrituak ateak zabaldu ditu. Re-
kartek esplikatu du helburua dela 
eraikinak balio izatea eskualdea 
suspertzeko eta mugaz bi aldee-
tako herritarrek eta eragileek bat 
egiteko. Baserriberri proiektua 

ere, finean, topagune bat izan da 
parte hartu duten irakasleentzat 
eta ikasleentzat. Dantxarinean 
hartu dute aterpe formakuntzak 
iraun bitartean, eta Menta izene-
ko tailerra sortu dute, parte har-
tzaileak trebatzeko. Tailerreko 
egunerokoa euskaraz, frantsesez 
eta gaztelaniaz garatu dute, eta 
lan horrek eman du bertzelako 
emaitzarik: zurgintza tradiziona-
larekin lotutako hiztegi bat osatu 
dute, hiru hizkuntza horietan.

Hainbat ikastetxe
Tomasenea aurkezteko ekital-
diak —abenduaren 11n egin zu-
ten— jende anitz bildu du Dan-
txarinean. Ikasleek eta irakasleek 
bat egin dute berriz. Ikasleetako 
batzuk zurgintzaren arloko profe-
sional bilakatu dira, eta hasi dira 

lanean, Baserriberri proiektuari 
esker. Horietako bat da Esteban 
Orlando gaztea. Leringoa da, bai-
na Iruñean bizi da orain, hiribu-
ruko enpresa batean kontratatu 
baitute. Irribarrea piztu zaio To-
masenea baserriari so, eta eraiki-
na zaharberritzeko egindako lan 
guztiaz oroitu da. «Nik ez nuen 
batere esperientziarik. Altzariak 
zaharberritzen ikasten aritu nin-
tzen Iruñeko Donibane zentroan, 
baina hau bertze gauza bat da. Ba-
serri oso bat zaharberritu dugu. 
Ikasten jarraitzeko irrikan nago», 
erran du, harro.

Rekartek balio handia eman 
dio proiektuko parte hartzaileek 
egin duten ahaleginari. Bide bat 
urratu dutela azpimarratu du, eta 
irakasleak izan dituztela lagun. 
Irakasleon lana eta inplikazioa 

Baserriberri proiektua garatu dute 
Dantxarinean, Peio Martikorena 
fundazioak sustatuta. Bederatzi 
langabe zurgintza tradizionalean 
trebatu dituzte, eta Tomasenea 
baserria zaharberritu dute.

1 | KIDEAK 
Baserriberri proiektuko 
ikasleak, irakasleak eta bertze 
arduradunak, Dantxarinean. 
JAGOBA MANTEROLA / FOKU

2 | PROZESUA 
Proiektuko kideak, lanean. 
BASERRIBERRI

3 | BASERRIA 
Tomasenea baserria, Dantxa-
rinean. J. M. / FOKU

4 | BARRUTIK 
Harriz eta egurrez eginiko 
baserria da Tomasenea.  
J. M. / FOKU

5 | EGURRA 
Tomasenea baserriko habeak. 
J. M. / FOKU

Bederatzi 
zurgin eta 
baserri 
bat

